TAJUK KHUTBAH JUMAAT

UMAT YANG TERPELIHARA
Siri: 34/2021

25 Muharram 1443 H
Bersamaan

03 September 2021

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.




KHUTBAH PERTAMA

Sidang jumaat yang dirahmati sekalian,

Marilah sama-sama kita bertaqwa kepada Allah swt dengan menyempurnakan
pengabdian diri kepada Allah, melaksanakan segala perintahnya dan
meninggalkan segala larangannya. Semoga kita meraih kejayaan dan

kebahagian dunia dan akhirat.

Sidang jumaat yang dikasihi,

Berdirinya khatib pada hari yang mulia ini untuk menyampaikan satu khutbah
bertajuk

“Umat Yang Terpelihara”.

Dalam sebuah hadith dari mimbar Nabi s.a.w, Saidina Mu’awiyah ibn Abi

Sufyan r.a meriwayatkan khutbah Nabi s.a.w :

Bermaksud: “Sesiapa yang Allah swt mahukan untuknya kebaikan, dia akan
memberi faham kepadanya agama. Sebenarnya aku hanyalah pembahagi,
Allah jualah yang memberi. Akan tetap kekal ada sekumpulan dari umatku
yang tegak dengan perintah Allah, tidak mengganggu gugat kepada mereka,

sesiapa pun yang menyanggahi mereka sehingga datangnya urusan Allah.
(Hadis riwayat Bukhari dan Muslim)
Sidang Jumaat hafizakumullah,

Dalam hadis yang mulia ini, Nabi saw menyampaikan berita gembira tentang
jaminan Allah swt bahawa umat Muhammad saw akan tetap berada di bawah
jagaan dan pemeliharaan Allah melalui wujudnya sekumpulan umat yang teguh
di atas kebenaran, berani di jalan Allah, memperjuangkan nilai agama tanpa
tergugat dengan apa jua ancaman dengan menzahirkan perjuangan tanpa takut

dan berselindung.
Hadis ini bermula dengan sabda Nabi s.a.w bermaksud:

“Siapa yang Allah mahukan untuknya kebaikan dia akan memberi faham

kepadanya dalam urusan agama.”

Agama iaitu ad-din pada istlah bermaksud semua urusan yang
dipersembahkan sebagai ibadat kepada Allah sama ada akidah, ibadat, akhlak,
sistem dan perundangan syariat.

Mendalami agama meliputi pengetahuan tentang apa diperturunkan Allah swt

samada dalam bentuk agidah, ibadat, akhlak, sistem dan perundangan yang



membawa makna syarak atau syariat. la juga meliputi hukum hakam feqah

yang diambil dari dalil terperinci berkait amalan anggota dan hati.

Keilmuan ini membawa kepada kesaksian sebenar berpaksikan dalil yang

kukuh. Firman Allah surah al-imran 18:

Bermaksud: Allah menerangkan (kepada sekalian makhlukNya dengan dalil-
dalil dan bukti), bahawasanya tiada Tuhan (yang berhak disembah) melainkan
Dia, Yang sentiasa mentadbirkan (seluruh alam) dengan keadilan, dan
malaikat-malaikat serta orang-orang yang berilmu (mengakui dan menegaskan
juga yang demikian); tiada Tuhan (yang berhak disembah) melainkan Dia; Yang

Maha Kuasa, lagi Maha Bijaksana.

Keilmuan ini juga membawa sifat ketagwaan dan takutkan Allah dalam semua

urusan hidup. Allah swt berfirman dalam surah Fatir ayat 28:

Bermaksud: Sebenarnya yang menaruh bimbang dan takut (melanggar
perintah) Allah dari kalangan hamba-hambaNya hanyalah orang-orang yang

berilmu. Sesungguhnya Allah Maha Kuasa, lagi Maha Pengampun.

Justeru itu, Islam memuliakan ulama di kalangan umatnya. Mereka adalah

pewaris petunjuk nabawi, pemimpin agama dan peneraju ilmu pengetahuan.



Muslimin yang dikasihi,

Melengkapkan hadis ini, Nabi saw bersabda yang bermaksud:

“Sebenarnya aku hanyalah seorang pengagih sedang Allah jua yang memberi”.
Al-Imam An-Nawawi menjelaskan maksud hadis ini ialah:

“Maha pemberi sebenar ialah Allah. Aku bukanlah maha pemberi. Aku hanyalah
seorang yang menjaga amanah khazanah yang ada di sisiku kemudian
mengagihkannya menurut apa yang aku diperintahkan untuk mengagihnya
sebagaimana aku diperintahkan. Semua urusan hanya dengan takdir Allah jua.

Manusia hanyalah hamba Allah yang diberi tugas dan menerima perintah”.

Untuk itu, mana-mana pemimpin dan pentadbir yang mengurus dan
mengagihkan kekayaan dan khazanah negara umat Islam, hendaklah berlaku

adil dan saksama bagi menjamin kebajikan mereka.

Sidang Jumaat yang dihormati,
Penutup hadith ini pula, Nabi saw bersabda yang maksudnya:

“‘Akan tetap kekal ada sekumpulan dari umatku yang tegak dengan perintah
Allah, tidak mengganggu gugat kepada mereka, sesiapa pun yang

menyanggahi mereka sehingga datangnya urusan Allah.”

Kumpulan umat yang dimaksudkan ialah mereka yang terkumpul dengan tujuan
urusan agama di satu masa atau tempat untuk melaksanakan perintah Allah
dengan sempurna tanpa tergugat, tanpa mengambil kisah dengan penentangan
dan bangkangan, tegar di atas landasan sehingga datangnya urusan Allah.
Golongan ini berpegang teguh dengan agama, berperanan aktif menyebar
luaskannya, berjihad di jalan Allah, mempertahankan agama dari tipu daya

musuh dan mainan kotor pihak yang tidak bertanggungjawab.



Di antara ciri-ciri kumpulan yang menegakkan agama ialah;

Pertama: Memahami agama secara mendalam dan matang, menghimpunkan
keaslian dan pengembangan, kesyumulan dan kesederhanaan, memelihara
kesatuan dan keharmonian umat, menjauhi perpecahan dan pertembungan,
memberi sumbangan kepada keperluan dan maslahat agama secara

berterusan sehingga tibanya ketentuan Tuhan.

Kedua: Menganut dan beridentitikan Islam secara jelas dan meminggiri segala

aliran dan acuan bertentangan dengan Islam.

Ketiga: Teguh dengan agama Allah, berkeperibadian dengan akhlak agama
dan mengajak orang lain kepadanya, tegas melawan kuffar dan munafigin yang

menghalang dari jalan Allah serta memusuhinya.

Keempat: Sabar menghadapi mehnah dan kepayahan yang menghadang
perjalanan jihad dan dakwah mereka sehingga saat yang diputuskan Allah

untuk berakhirnya noktah perjuangan mereka.

Kelima: Jelas, terang dan muncul di hadapan khalayak dengan kebenaran
tanpa berselindung dan takut. Kewujudan mereka tidak tersembunyi, gagah
menewaskan musuh sehingga munculnya kemenangan. Mereka kekal
terpelihara merealisasikan janji dan jaminan Allah untuk agama ini hingga ke

akhirnya.

Yang bermaksud: “Dan berjihadlah kamu pada jalan Allah dengan jihad yang
sebenar-benarnya Dia lah yang memilih kamu (untuk mengerjakan suruhan
ugamanya); dan la tidak menjadikan kamu menanggung sesuatu keberatan dan
susah payah dalam perkara ugama, ugama bapa kamu Ibrahim. la menamakan
kamu: "orang-orang Islam" semenjak dahulu dan di dalam (Al-Quran) ini,
supaya Rasulullah (Muhammad) menjadi saksi yang menerangkan kebenaran
perbuatan kamu, dan supaya kamu pula layak menjadi orang-orang yang
memberi keterangan kepada umat manusia (tentang yang benar dan yang
salah). Oleh itu, dirikanlah sembahyang, dan berilah zakat, serta berpegang
teguhlah kamu kepada Allah! Dia lah Pelindung kamu. Maka (Allah yang
demikian sifatNya) Dia lah sahaja sebaik-baik Pelindung dan sebaik-baik
Pemberi pertolongan.”

(Surah Al-Hajj, ayat 78)

KHUTBAH KEDUA

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah selamatkan kami dan seluruh ummah Islam di mana jua mereka
berada. Satukanlah persaudaraan dan perpaduan ummat Islam dengan
ikatan yang erat dan kukuh. Mantapkanlah iman kami dan teguhkanlah
pegangan kami menurut ahli sunnah wal jamaah, peliharakanlah kami dari

amalan dan pegangan agidah yang menyeleweng.

Ya Allah, bantu dan kasihilah kami dan seluruh ummat Islam dari
kesusahan, wabak dan bala bencana. Lenyapkanlah wabak covid 19 dari
bumiMu ini Ya Allah.. Ya Rahman.. Ya Rahim..

